
Kari pusu bale pnyahan rudan Seediq

Kari Inutuc rudan ta cbeyo ka nii, pusu ba rudan ta ita Seediq we
pnsperuq Pusu Qhuni ga Bnuhur hiya mesa, nigan lhengo paru ka pusu na,
pnsperuq hiya ka kingal laqi mqgedil, ma kingal laqi rseno. Kndudul paru ka
dheya daha ni1 de, kika wada mgweewa, ma mgriso di, ani si uka ani kingal
seediq ka dheran quri Bnuhur ga daha niqun hiya, dheya nanaq daha.
Mpprengo ka dheya daha nii “ Netun ta mgedang bobo na de, ma maha uka
seediq dungan ka bobo dheran nii. ” Kika Imngelung ka dheya daha nii.

Ado ka mnsuupu msperuq ma peeyah naq sbiciq mssnegul, mggaalu
betaq riso ma weewa ka dheya nii, ririh so mtswai bale, ini Ingelung mesa
psterung ta. Malu tunux ka weewa ma kesun na ka riso “ Nigan ka hhaun
mu, pburux ku naqg maha ma qlahan sapah ta hini ka isu. Bobo mkmaxal hari
ali de, osa mtara so Qtelun Harung hiya, meeniq hiya kingal mqgedil nigan
patis dgeras, ngali qedil su ka heya denu, ado ta so mrana ka ita Seediq ™
kesun na.

Bobo mkmaxal hari ali de, mosa mtara kesun Qtelun Harung hiya ka
riso. Ini gbsiyaq we gisu kingal mqedil niqan patis dqeras, mqgaras bale ka

riso ma mosa smterung heya, mqaras ma mthulis pprengo ka dheya daha.

Kika wada msterung ma wada msqedil ka dheya daha di. Mgedil nigan patis
dgeras kii we, kiya ka weewa nirth na so swai di; kela naq mosa tgleing
matis dgeras na mesa ““ Nigan ka hhaun mu . Kndalax ta ciida mrana mrana
ka ita Seediq di mesa. Meniq ka kesun Pusu Qhuni pusu ba pnspregan rudan
ta kiya peni, bale ba we tasil paru riyung, uxe ghuni.

So ba seediq hnyegan na ma ghuni ka baga na, wada greman bgihur
paru ka baga na narac ma msngari bale iril ka baga na di mesa; teerang na
we so mbbhege qtaun. Mosa ta mcebu camac hiya si we, asi ka ini mhmeti
rmengo ma tmiyu, ini osa mpreno hiya ma ini kesa phlisi duri, irih so
gaga tmsiiyax heya ka so kiya. Netun so mhmetun rmengo ma mhulis dige,
kika sbhuran bgihur paru ma gmuyux paru denu.

Msuwan ma msange sbgihur de, ani bgerus daha ini slai denu mesa, ye
na wada desun inu duri di ma ini klai ka kiya di.

Kika pgyaun riyung rudan ta cbeyo mosa phuling quri hiya, ado uxe
wano ini pguulah ma ini kmhemuc rmengo mosa hiya, asi ka mpprengo kari

rnibaq mesa.

